
MOSTRA

Una sason de femnas

Iniciada lo sét de novembre a la mediatéca Albéert-Camus
a Clapiérs, a I'entorn de la mostra Femnas d'Oc, la sason
2026/2027, declinada dins mantuna comunas de la
Metropoli, fa omenatge a l'istoria del femnum d'Occitania.

Apres I'omenatge vodat al poéta Max Roqueta,
placa al femnum ! Es ¢o qu'a decidit a una brava
majoritat I'ensem dels actors, associatius e ins-
titucionals amassats del temps de la segonda
edicion dels Rencontres occitans metropolitans.
De novembre de 2026 cap a decembre de 2027,
un calendier d'eveniments, espectacles, lectu-
ras, rencontres, talhieérs, visitas, coordinat pel
pol Cultura e Patrimonis de la Metropoli se va
aital permetre de descriure, per mantun segles,
lo brave percors de las femnas occitanas cap ala
visibilitat e la reconeissenga.

Far ausir las voses

occitanas femeninas

Al cor del projecte, la pivelanta mostra Femnas
d'Oc concebuda pel Cirdoc — Institut occitan de
cultura. Desempuei las trobairises, femnas tro-
badors de I'Edat Mejana, fins a las figuras belas
del Felibritge, del militantisme de las annadas
setanta cap al trabalh de las cercairas e al'expres-

sion de las voses mai contemporaneas, aquela
mostra ofris una mena de manifest, al benefici de
las femnas e de sos dreches. E tant coma son rotle
essencial dinsla transmission delalenga. Figuras
mitologicas, personalitats istoricas, literarias o
scientificas s'i crosan, de Pirén, amanta del dieu
Ercules, a Maria Baraille, Lidia Wilson de Ricard,
Marcela Delpastre o I'escrivana, compositritz e
cantairitz militanta Maria Roanet.

Visitas, talhiérs, mostra,
espectacles : un an de celebracion
Aprep la debuta a la mediateca Albert-Camus
a Clapiérs, la mostra Femnas d'Oc se passejar
demest diferents luocs : de la mediateca Juli-
Verne a Sant-Joan-de-Vedats en marg, alamedia-
téca Francesa-Giroud a Castrias en setembre.
Mas amai d’etapas son previstas al Clapas, al
licéu Leon-Cordas, al liceu Clemenceau, e mai a
la Ciutat de las Arts.

Inspirar las
generacions futuras
de femnas que
se carran d'éstre
femnas e occitanas

Pour dire que la
femme fait 'homme,
mais que '’homme
ne peut pas faire la
femme : « La femna
fa I’6me, e ’'6me non
pot far la femna. »

Lexique

Omenatge -
hommage
Amassats >
rassemblés
Talhiérs - ateliers
L'Edat Mejana -
le Moyen Age
Cercairas -
chercheuses
Cantairitz - chanteuse

Traduction compléte :
encommun.montpellierfr/series

